Súðavíkurhreppur  -  fundargerð hreppsnefndar

14.   fundur  kjörtímabilið 1998 – 2002. 

31.  mars 1999, kl. 15.00.
 haldinn í fundarsal hreppsnefndar Njarðarbraut 14.

Árið 1999,  31. mars  kl. 15.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Guðjón Kjartansson, Fjalar Gunnarsson, Heiðar Guðbrandsson, og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   

Heiðar gerir athugasemdir við að boðun funda sé ekki í lagi og að gera verður bragabót á því.  Sveitarstjóri gerði hreppsnefnd grein fyrir boðun fundarins.

Oddviti gerði dagskrárbreytingartillögu um að við boðaða dagskrá bætist dagskrárliðinn minnisblað sveitarstjóra vegna aðalfundar Hraðfrystihússins hf.  Liðurinn verði nr. 8 á dagskrá og aðrir liðir færist aftar sem því nemur.

Samþykkt samhljóða. 

       Dagskrá:

1.
Fundir nefnda.

1.1
Fundur fræðslu- og tómstundarnefndar dags. 22.mars sl.

1.2
Fundur félagsmálanefndar dags. 16. mars sl.

2.
Bréf Indriða Hilmarssonar vegna kaupa á heyi.

3.
Bréf séra Kristjáns Björnssonar vegna vinnu hans og félagsráðgjafa.

4.
Lausaganga hrossa, hunda, og búfjár innan þorpsgirðingar og breyting á reglugerð (samþykkt) um búfjárhald.

5.
Drög að samningi um landafnot á Langeyri.

6.
Drög að kaupsamningi vegna sölu hússins Grundar.

7.
Fjárhagsáætlun Súðavíkurhrepps og stofnanna hans síðari, umræða.

8.
Minnisblað sveitarstjóra vegna aðalfundar Hraðfrystihússins hf.

9.
Skýrsla Þórólfs Hafstað um vatnsöflun dags. 24. mars sl.

1. Fundir nefnda.

1.1 Fundur fræðslu- og tómstundarnefndar dags. 22.mars sl.

Fundargerðin lögð fram.

1.2 Fundur félagsmálanefndar dags. 16. mars sl.

Heiðar óskaði eftir að athugasemd oddvita verði færð til bókar, en athugasemdin var varðandi fundargerð félagsmálanefndar og taldi hann fundargerðina ekki nógu skilmerkilega.   Heiðar vildi bóka að hann telur að í fundarboði hreppsnefndar hafi átt sér stað trúnaðarbrot.

Sveitarstjóri óskaði eftir að varðandi svo alvarlegt mál sem trúnaðarbrot er,  þá verði leitað úrskurðar félagsmálaráðuneytis varðandi málið.

Hreppsnefnd er sammála um að blað er fylgdi fundargögnum og merkt er “Upplýsingar vegna fundarboðs” verði fjarlægt úr fundargögnum og meðhöndlað sem trúnaðarmál a.m.k. þar til úrskurður liggur fyrir.

Fundargerð félagsmálanefndar lögð fram til staðfestingar.

2. Bréf Indriða Hilmarssonar vegna kaupa á heyi.

Hreppsnefnd hefur ekki heimild til að ganga í ábyrgð fyrir einstaklinga, en hún hefur jafnframt skyldur skv. lögum um forðagæslu.  Sveitarstjóra falið að gera heykaup möguleg.

Samþykkt samhljóða.

3. Bréf séra Kristjáns Björnssonar vegna vinnu hans og félagsráðgjafa.

Kristjáni Björnssyni og sveitarstjóra falið að ganga frá greiðslu á læknis- og lögfræðikostnaði vegna stuðnings- og eftirfylgdarverkefnis samkvæmt bréfum Kristjáns Björnssonar dags.28. febrúar og 1. mars sl.

Samþykkt samhljóða.

4. Lausaganga hrossa, hunda, og búfjár innan þorpsgirðingar og breyting á reglugerð (samþykkt) um búfjárhald.

Heiðar gerði tillögu um að umræðu um málið verði frestað og málið sett í starfshóp.

Sveitarstjóri gerði tillögu um að umræðu um samþykktina verði frestað.  Jafnframt að sveitarstjóra og oddvita verði falið að útfæra samþykktina og boða til aukafundar hreppsnefndar vegna málsins þannig að hægt verði að staðfesta samþykktina á næsta reglulega fundi hreppsnefndar.  

Tillaga sveitarstjóra samþykkt samhljóða.

5. Drög að samningi um landafnot á Langeyri.

Fyrir liggja drög að samningi.  Eftirfarandi breytingar verði gerðar á samningsdrögunum:

Í gr. 5. verði 7. júlí í stað 15. júlí.  Varðandi gr. 3, verði bætt við að svæðið verði afmarkað á korti.  

Í gr. 6 bætist við að vatnshæð tjarnarinnar verið ákveðin í samráði við Náttúrustofu Vestfjarða.   Varðandi hólma, þá verði stærð þeirra og lega lögð fyrir skipulagsnefnd og landslagsarkitekt og samráð verði haft við Náttúrustofu Vestfjarða um efni og byggingu þeirra. Varðandi gr. 6 þá verði tekin út setningin um að hreppurinn kosti flutning efnis.  Varðandi gr. 2 verði feld út orðin “eða í fimm ár”.

Í stað annarrar setningar 1. gr., komi eftirfarandi setning:  Leigutakar skulu nota landið til að hlúa að fuglalífi.

Sveitarstjórn óskar eftir að heimiluð verði umferð gangandi og ríðandi manna um gamla þjóðveginn og þeir sem um hann fari verði gert að virða fuglalíf og varplandið.

Samþykkt samhljóða.

6. Drög að kaupsamningi vegna sölu hússins Grundar.

Í gr. 5 verð breytt orðalagi þannig að þar standi að stefnt skuli að því að staðarval liggi fyrir innan 10 vikna.

Varðandi gr. 6 verði ákvæði um verðbætur fellt niður.  Einnig að í greinina komi ákvæði um tryggingalega stöðu hússins á núverandi lóð.

Samþykkt með fjórum atkvæðum H-lista, Heiðar sat hjá.

7. Fjárhagsáætlun Súðavíkurhrepps og stofnanna hans, síðari umræða.

Hreppsnefnd er sammála um eftirfarandi;

Liðurinn 02-01-911-1, styrkur,  verði kr.150 þ.    Liðurinn 06-51-926-, styrkur, verði kr.150 þ.  Liðurinn 05-87-307-1 verði kr. 250 þ. sem ætlað er til frágangs í kringum kirkjugarðinn í Vatnsfirði.   Hreppsnefnd skilyrðir styrkinn því að einnig komi jafn hár styrkur frá Kirkjugarðasjóði.  Nýbyggingu við Holtagötu 2 verði lokið á árinu. 

Afgreiðslu fjárhagsáætlunar frestað til aukafundar.   Sveitarstjóra falið að uppfæra áætlunina miðað við ofangreindar breytingar og niðurstöðu uppgjöra við ríkissjóð,  og verði hún staðfest á næsta fundi hreppsnefndar.

Samþykkt með fjórum atkvæðum H-lista, Heiðar sat hjá.

8. Minnisblað sveitarstjóra vegna aðalfundar Hraðfrystihússins hf.

Minnisblað sveitarstjóra lagt fram.

9. Skýrsla Þórólfs Hafstað um vatnsöflun dags. 24. mars sl. 

Skýrslan lögð fram.

Fundargerð upplesin.  Oddviti óskaði eftir athugasemdum við fundargerð.     Fundargerð samþykkt, fundi slitið kl. 20.45.-

